
ᑐᓂᔭᐅᓯᒪᔪᑦ 

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

 

ᐃᒪᓇᐃᓘᖅᑕᐅᖁᓗᒋᑦ 

 

ᑐᓴᐅᒪᔪᑎᒃᓴᑦ: X       ᐃᓱᒪᓕᐅᕈᑎᑦ:  

ᐋᖅᑭᒃᑕᐅᔭᕆᐊᓕᒃ:  ᑐᑭᓯᒋᐊᕈᑏᑦ ᐊᕙᑎᓕᕆᔨᒃᑯᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ 

ᐅᖃᐅᓯᖃᒃᓯᒪᓂᖏᑦ:  

 ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ (DOE) ᓴᖅᑭᑎᑦᑎᓚᐅᖅᑐᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ 

(LTEMP) 2012-ᒥᑦ ᖃᐅᔨᓴᕐᓗᑎ ᐊᕙᑎᖓ−ᖁᕝᕙᓯᓐᓂᖓ ᐊᓯᔾᔨᖅᑐᑦ ᐊᑦᑐᐊᓂᓖᑦ ᓯᓚᖓᓄᑦ ᐊᒻᒪ 

ᐱᕙᓪᓕᐊᑎᑦᑎᓂᕐᒧᑦ, ᐊᒻᒪ ᖃᓄᖅ ᑖᒃᑯᐊ ᐊᓯᔾᔨᖅᑐᑦ ᐊᑦᑐᐃᓂᖃᕐᓂᖏᓐᓄᑦ ᓄᓇᒥ ᐆᒪᔪᓕᐅᖅᑐᓂᑦ ᐆᒪᔪᓂᑦ. 

ᐊᑯᓂᐅᔪᒧᑦ ᑐᕌᒐᕆᔭᖓ ᐱᓕᕆᐊᖅ, ᖃᐅᔨᓴᕐᓗᑎ ᐆᓇᕐᓂᖓᓄᑦ ᐊᓯᔾᔨᖅᑐᑦ ᐃᓗᐊᓂ ᐊᕙᑎᖓᓂ ᐊᕐᕋᒍᒐᓴᐅᓕᖅᑐᓂᑦ, 

ᓴᓂᐊᓂ ᒪᕐᕉᓐᓂ ᐊᕐᕋᒎᓐᓂᒃ.  

 ᐱᓕᕆᐊᖅ ᐊᐅᓚᓂᖃᓚᐅᖅᑐᖅ 2012-2013 ᐊᒻᒪ ᐊᐅᓚᓂᖃᒃᑲᓂᖅᑐᓂ 2015-2016 ᑭᓯᐊᓂ ᐊᒥᓱᑦ 

ᓄᖅᑲᖃᑦᑕᕐᓂᖏᓐᓄᑦ ᐱᓕᕆᕕᒻᒥ ᐃᖅᑲᓇᐃᔭᖅᑎᓂᑦ ᖃᐅᔨᒪᔭᐅᖏᑐᖅᑕᖃᓚᐅᖅᑐᑦ ᐱᔨᑦᑎᖅᑕᐅᓂᖓᓄᑦ ᐱᓕᕆᐊᖅ. 

ᐱᐅᓯᑎᒋᐊᓂᐊᕐᓗᒍ ᑲᔪᓯᑎᑕᐅᓂᖓ ᐊᒻᒪ ᐊᐅᓚᓂᖃᑦᑎᐊᕐᓂᖓ ᐱᓕᕆᐊᖅ, ᐊᕙᑎᓕᕆᔨᒃᑯᑦ ᐃᓱᒪᓕᐅᓚᐅᖅᑐᑦ 

ᐱᓕᕆᖃᑎᖃᕐᓗᑎ ᐃᓕᓐᓂᐊᕐᓂᓕᓂᕐᒨᖓᔪᓂᑦ ᐱᓕᕆᖃᑎᖏᓐᓂ.  

 ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ ᑐᑭᓯᐅᒪᖃᑎᒌᓐᓂᒃᑯᑦ ᐊᖏᕈᑎᒃᑯᑦ (MOU) ᐅᑯᓂᖓ ᓯᓚᑦᓴᕐᕕᒃᔪᐊᖅ 

ᐃᐅᐴᑕ, A. ᕗᕌᓐᑭ, ᐊᒻᒪ ᓄᓇᕗᑦ ᒐᕙᒪᒃᑯᑦ. ᖃᐅᔨᓴᓂᐅᔪᖅ, ᑐᑭᓯᒋᐊᕈᑎᓂᑦ ᐊᐅᓚᑦᑎᓂᖅ ᐊᓐ, ᑐᖅᑯᐃᓂᖅ, 

ᖃᐅᔨᓴᐃᓂᖅ, ᐊᒻᒪ ᑐᓴᖅᑎᑦᑎᓂᖅ ᐱᓕᕆᐊᖑᔪᑦ ᖃᐅᔨᓴᖅᑎᓄᑦ, ᑐᑭᒧᐊᖅᑎᑕᐅᔪᑦ A. ᕗᕌᓐᑭ ᓯᓚᑦᑐᓴᕐᕕᒃᔪᐊᒥ ᐃᐅᐴᑕ 

ᐱᓕᕆᖃᑎᖃᖅᑐᑎᑦ ᐊᕙᑎᓕᕆᔨᒃᑯᓐᓂᑦ. 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

 ᑐᕌᒐᕆᔭᖓ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ ᐱᓕᕆᐊᖃᕐᓗᑎ ᐊᕐᕌᒍᑕᒫᑦ ᖃᐅᔨᓴᖃᑦᑕᓂᕐᒧᑦ 

ᖃᐅᔨᓴᕐᕕᔭᐅᔪᓂᑦ ᐊᒻᒪ ᐊᖏᓂᖏᓐᓄᑦ ᐊᑦᑐᐊᓂᓖᑦ ᖃᐅᔨᓴᓂᕐᒧᑦ ᐊᕙᑎᖓᓂ ᐃᓗᓕᖏᓐᓂ ᖃᒪᓂᕐᔪᐊᖅ ᑐᑦᑐᖏᓐᓄᑦ.  

 ᐃᓱᒫᓗᒋᔭᓪᓗᐊᑕᐅᔪᑦ ᐱᓕᕆᐊᒧᑦ ᒪᕐᕈᐊᑎᖅᓯᒪᔪᑦ: 1) ᑎᑎᕋᖅᑕᐅᓂᖏᑦ ᐊᑯᓂᐅᒧᒧᑦ ᐊᓯᔾᔨᖅᑐᑦ ᐊᑦᑐᐊᓂᓖᑦ ᓯᓚᐅᑉ 

ᐊᓯᔾᔨᕐᓂᖓᓄᑦ ᐊᒻᒪ ᖃᓄᖅ ᑖᒃᑯᐊ ᐊᑦᑐᐃᓂᐅᔪᑦ ᐊᑦᑐᐃᓂᖃᕈᓐᓇᕐᓂᖓᓄ ᐊᕙᑎᒥᑦ, ᐊᒻᒪ 2) ᓴᖅᑭᑎᑦᑎᓂᖅ 

ᑐᓐᖓᕕᖏᓐᓂ ᖃᓄᐃᓐᓂᕆᔭᖏᓐᓂ ᐊᕕᑦᑐᖅᓯᒪᔪᒧᑦ ᐊᔅᓱᕈᖅᑎᑕᐅᔪᖅ ᐱᔾᔪᑎᒋᓪᓗᒍ ᐱᕙᓪᓕᐊᑎᑦᑎᕕᐅᔪᓐᓇᕐᓂᖓᓄᑦ. 

 ᐱᒋᐊᖅᑐᓂ 2019, ᖃᐅᔨᓴᑦᑎᐊᕐᓂᖃᖅᐸᑦᑐᑦ ᐊᕐᕌᒍᑕᒫᑦ ᖃᓂᒋᔭᖓᓂ ᓄᓇᓕᒻᒥ ᑲᖏᕐᖠᓂᖅ, ᐊᒻᒪ 

ᖃᐅᔨᓴᑦᑎᐊᕐᓂᖃᕐᓕᖅ (ᐱᕈᖅᑐᐃᑦ ᐊᒻᒪ ᐊᓇᐃᑦ ᓈᓴᖅᑕᐅᔪᑦ) ᐱᓕᕆᐊᖑᖃᑦᑕᖅᓯᒪᔪᑦ 16 ᐊᑐᖅᑕᐅᖏᓐᓇᖅᑐᓂᑦ 

ᓇᒦᓐᓂᖏᑦ ᓴᖅᑭᖅᑎᑕᐅᔪᑦ ᐊᐅᔭᒃᑯᑦ ᖃᒪᓂᕐᔪᐊᖅ ᑐᑦᑐᖏᓐᓄᑦ 2012-ᒥᓂᑦ. 

 ᖃᐅᔨᓴᑦᑎᐊᕐᓂᖃᕐᓂᖅ ᖃᓂᒋᔭᖓᓂ ᑲᖏᕐᖠᓂᖅ ᐱᖃᓯᐅᔾᔨᔪᑦ ᐊᒥᓱᒐᓚᓐᓂᑦ ᐊᕙᑎᒧᑦ ᐃᓚᒍᑕᖏᑦ ᐱᖓᓱᓂᑦ 

ᖁᕝᕙᓯᓐᓂᐅᔪᓂᑦ (ᑭᓱᓕᐅᖅᑎᓪᓗᐊᑕᖅ ᓕᕇᓄᑦ ᓂᕆᖃᑦᑕᖅᑐᓄᑦ), ᖃᐅᔨᓴᑦᑎᐊᖃᑦᑕᕐᓂᖅ ᐱᓕᕆᐊᓪᓗᐊᑕᖃᖅᑎᓪᓗᒍ 

ᐱᕈᖅᑐᓂᑦ ᐊᒻᒪ ᐊᓇᕐᓂᑦ ᓈᓴᖅᑕᐅᓂᖏᑦ. ᒫᓐᓇᐅᔪᒥᑦ ᐃᓚᒍᑕᖏᑦ ᖃᐅᔨᓴᓂᕐᒧᑦ ᖃᓂᒋᔭᖓᓂ ᑲᖏᕐᖠᓂᖅ ᐱᖃᓯᐅᔾᔨᔪᑦ 

ᓴᐱᕈᖅᑐᐃᑦ, ᖁᐱᕐᕈᐃᑦ, ᖁᐸᓄᐊᑦ, ᒥᑭᔫᑎᑦ ᐆᒪᔪᐃᑦ, ᐊᒻᒪ ᐃᓚᖏᓐᓂ ᑎᒻᒥᐊᓂᑦ ᓂᕿᑐᖃᑦᑕᖅᑐᓂᑦ.  

 ᑐᑭᓯᒋᐊᕈᑎᓕᒫᑦ ᓄᐊᑕᐅᔪᑦ ᐊᑐᖅᑐᑎᑦ ᐊᖏᖅᑕᐅᓯᒪᔪᒥᑦ ᓇᓗᓴᐃᖅᓯᒪᔪᒧᑦ ᐊᑐᖅᑕᐅᒋᐊᓖᑦ, ᐱᖃᓯᐅᑎᓪᓗᑎ 

ᓴᖅᑭᖅᑎᑕᐅᔪᑦ ᐅᑭᐅᑕᖅᑐᒥ ᓄᓇᖓᓂ ᐊᕙᑎᓕᕆᔩᑦ ᐱᖃᑕᐅᔪᑦ ᓯᓚᕐᔪᐊᒥ ᐅᑭᐅᑕᖅᑐᒥ ᓄᓇᖓᓂ ᖃᐅᔨᓴᕐᓂᖅ. 

 ᓄᓇᕗᒻᒥ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᖅ ᐊᖏᔪᑲᓪᓚᐅᔪᖅ, ᐊᑯᓂᐅᔪᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᐅᔪᖅ 

(2019/20-2021/22) ᐅᑯᓇᓂ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ. 

 ᐱᒋᐊᖅᑐᓂ 2019, ᐃᑲᔪᖅᑕᐅᓪᓗᓂ ᓄᓇᕗᒻᒥ ᓯᓚᑦᑐᓴᕐᕕᒃ (NAC) ᐊᒻᒪ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ, 

ᐃᓕᓐᓂᐊᖅᑏᑦ ᐊᑎᓕᐅᖅᓯᒪᔪᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᕙᑎᓕᕆᓂᕐᒧᑦ ᐱᓕᕆᐊᒥᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ 

ᐅᑯᑎᒎᓇ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ ᐃᓕᓐᓂᐊᓂᕐᒧᑦ ᐱᓕᕆᐊᒥᑦ, ᓴᓇᓯᒪᓚᐅᖅᑐᖅ 

ᐱᑕᖃᖅᑎᑦᑎᓗᑎ ᖃᐅᔨᓴᖅᑎᓃᖔᖅᑐᓂᑦ, ᐃᖅᑲᓇᐃᔭᖅᑐᑎᑦ ᐃᓕᓐᓂᐊᓯᓐᓈᑦ.  

 ᒪᕐᕉᒃ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᕙᓚᐅᖅᑐᑦ ᐊᑐᓂ ᐊᕐᕌᒍᓂᑦ, ᐱᖃᑕᐅᑎᑕᐅᔪᑦ ᐊᑕᖏᖅᑐᓂᑦ ᖃᐅᔨᓴᕐᕕᒻᒥ 

ᐱᓕᕆᔭᐅᔪᓂᑦ, ᑭᓯᐊᓂ ᐊᐅᓪᓛᖅᑕᐅᓂᖏᑦ ᓄᓇᓕᒻᒥ ᖃᐅᔨᒪᔭᐅᔪᑦ (ᓲᕐᓗ ᐊᑦᑕᓇᖏᑦᑐᒥ ᐊᐅᓪᓚᕐᓂᖅ ᓄᓇᒃᑯᑦ ᐊᒻᒪ 

ᐃᒪᒃᑯᑦ) ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ (ᓲᕐᓗ, ᐃᖅᑲᓇᐃᔭᖃᑎᒌᓐᓂᖅ, ᖃᓄᑐᐃᓐᓇᖅ ᐃᓱᒪᕈᓘᔭᕐᓂᖅ, ᖃᐅᔨᒪᓂᐅᔪᓂᑦ 

ᐱᕙᓪᓕᐊᑎᑦᑎᓂᖅ, ᐃᑉᐱᒍᓱᑦᑎᐊᕐᓂᖅ ᓄᓇᒥᑦ ᐊᒻᒪ ᐆᒪᔪᓂᑦ). 

 ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ ᐱᔪᒥᓇᖅᑐᖅ ᐱᓕᕆᐊᖅ ᐃᓚᓕᐅᔾᔭᐅᓂᖓᓄ ᓇᓕᒻᒧᑦ ᐊᐅᓚᑕᐅᔪᒥᑦ 

ᖃᐅᔨᓴᓂᕐᒥᑦ, ᐊᒻᒪ ᐊᕙᑎᓕᕆᔨᒃᑯᑦ ᒪᑐᐃᖓᔪᑦ ᐱᓕᕆᖃᑎᖃᕐᓗᑎ ᐊᐅᓚᑦᑎᖃᑎᒋᔭᖏᓐᓂ ᐱᓕᕆᖃᑎᖏᓐᓂᑦ 

ᐊᖏᓪᓕᒋᐊᕐᓗ ᓄᓇᓕᐅᔪᖅ ᐱᖃᑕᐅᑎᑕᐅᓂᖓᓄᑦ. ᖁᕝᔭᕆᐊᕈᓐᓇᑐᐃᓐᓇᕆᐊᖃᖅᑐᑦ ᐃᓚᐅᖃᑕᐅᓂᖏᑦ ᓄᓇᕗᒻᒥ 

ᐃᓄᐃᑦ ᐃᓕᓐᓂᐊᖅᑏᑦ ᐊᒻᒪ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᓂᕐᒥᑦ ᓄᓇᓕᒻᒥᐅᑕᓂᑦ. 

ᐊᐱᖅᓱᕐᓃᑦ:  

 ᑲᑎᒪᖃᑎᖃᕐᓂᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ ᑲᖏᕐᖠᓂᕐᒥ ᐊᒻᒪ ᖃᒪᓂᑦᑐᐊᒥ ᑲᑎᒪᑎᑦᑎᓚᐅᖅᑐᑦ 

ᐊᕙᑎᓕᕆᔨᒃᑯᑦ ᒪᐃᒥ 2019. 

 ᑲᑎᒪᑎᑦᑎᑲᓐᓂᕐᓂᐅᔪᑦ ᐸᕐᓇᑕᐅᓯᒪᔪᑦ ᐊᑦᑐᐊᓂᖃᖅᑐᓕᒫᓄᑦ ᓄᓇᓕᓐᓂᑦ ᕕᕝᕗᐊᕆᒧᑦ 2020. 

 

ᐊᑐᓕᖁᔭᐅᔪᑦ:  

 ᐱᑕᖃᖏᑦᑐᖅ 


